
					এই পাতাটির মুদ্রণ সংশোধন করা প্রয়োজন। 

রাজকীয় শাসন সম্পৰ্কীয় গ্রামাদি খেল, এবং কুয়রী (রাজমাতা বা কন্যা), কুয়র (কুমার), বা উচ্চপদস্থ রাজ কৰ্ম্মচারীর ভোগজ ভূম ‘খলা নামে খ্যাত। কতিপয় গৃহসমষ্টির নাম ‘চাট’ ; চারি চটিতে এক ফোঁদ ( ক্ষুদ্রগ্রাম ) ; চারি ফোঁদে * এক দমিক’ ( বৃহৎ গ্রাম ) হইয়া থাকে। জয়ন্তীয়ায় সাধারণতঃ গ্রাম স্থানে “গাম” + শব্দ কথিত হয়। জয়ন্তীয়ার বাঙ্গালীরা ‘মোগলান’ শব্দে শ্ৰীহট্টের অপরাংশকে নির্দেশ করে। মোগলান অর্থে মোগলদের অধিকৃত দেশ । শ্ৰীহট্ট মোগলদের অধিকৃত হইলেই জয়ন্তীয়ায় এই সংজ্ঞার স্বষ্টি হইয়া থাকিবে । জয়ন্তীয়া যে কখনও মোগলাখিকৃত হয় নাই, এই ‘মোগলান’ শব্দের ব্যবহার দ্বারাই তাহা জানা যায়। জয়ন্তীয়ায় রাজকীয় উচ্চপদস্থ কৰ্ম্মচারীগণের “বিষয়ধর" সংজ্ঞা ছিল ; কাৰ্য্য ভেদে বিষয়ধরেরাই সেনাপতি, সহরদার, সুবেদার, মজুমদার, বড়দলই, f দলই, মুনসেফ, পুরকায়স্থ, ষষ্ঠী, সেতত, নক্তি, ওস্তাদ ও কীৰ্ত্তনী নামে খ্যাত হইতেন ।
বড়দলই ও দলই প্রায়শঃ সন্ত্রান্ত ব্যক্তিদের পদবি ছিল ; মুম্বসেফগণও সম্মান ভাজন ছিলেন । * রামসিংহ রাজা, বিজয় মুনসেফ হইতে যুদ্ধবিদ্যা শিক্ষা করিয়াছিলেন। ইহার পুত্র গৌরচন্দ্র পিতৃপ্রাপ্ত লাখেরাজ অৰ্দ্ধজমায় বৃটিশগবর্ণমেণ্ট হইতে ভোগ করিয়াছিলেন ।
জয়ন্তীয়ায় কীৰ্ত্তনের বিশেষ আদর ছিল, কাজেই কীৰ্ত্তনী পদবীও সম্মানিত ছিল। রামরায় প্রভৃতি বৈষ্ণব কবিদের কৃত সুললিত গীত গুলিই গান করা কীৰ্ত্তনীর ও ওস্তাদের কৰ্ম্ম । জয়ন্তীয়ায় মৃদঙ্গ jo বাদকের সংজ্ঞ ওস্তাদ। তথায় কীৰ্ত্তন ও সংকীৰ্ত্তনে বিভেদ আছে। মৃদঙ্গ করতাল সহযোগে ভাবভেদে (মান মথুরাদি ) রাধাকৃষ্ণ লীলাত্মক গীতই কীৰ্ত্তন নামে কথিত হয়। সঙ্গীত সম্প্রদায়ের নির্দষ্ট লোক ভিন্ন অপর লোক কীৰ্ত্তনের দলে যোগ দিতে পারে


	ফোঁদ’ আসাম দেশজ গোত্রবাচক শব্দ ।


আশ্চর্য্যের বিষয়, ভাটেরার, তাম্রশাসনে ‘গাম’ শব্দটি ভূরিশঃ ব্যবহৃত হইয়াছে। বড়দলই ও দলই আসাম দেশীয় শব্দ। দলই= দলপতি শব্দের অপভ্রংশ।

		 এই পাতা শেষ সম্পাদিত হয়েছে ০২:৩১টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

